
KORXONALAR 
DAROMADLARIGA TA’SIR 
QILUVCHI RISKLARNING 

TAHLILI

Sa’dullayev Oybek Turdiali o‘g‘li
Toshkent	Moliya	instituti	mustaqil	tadqiqotchisi

Annotatsiya:	Ushbu	maqolada	korxonalar	faoliyatiga	ta’sir	qiluvchi	risklarning	umumiy	kategoriyalari	va	ularni	baholash	
shkalalari	hamda	foydalaniladigan	ko‘rsatkichlarning	tahlili	berilgan.	Bundan	tashqari,	korxonalar	faoliyatiga	ta’sir	qiluvchi	
bozor,	ishlab	chiqarish	va	moliyaviy	risklarni	ta’sir	darajasini	baholash	bo‘yicha	risk	mukofotini	hisoblash	formulasi	taklif	
etilgan.	Ushbu	risk	mukofatini	ta’sir	darajasini	mezonlari	ishlab	chiqilgan.

Kalit	so‘zlar:	murakkab	risklar,	oddiy	risklar,	bozor	riski,	ishlab	chiqarish	riski,	moliyaviy	risk,	risk	kategoriyalari,	risklarni	
tasniflash,	risk	matritsasi.
Abstract:	This	article	provides	an	analysis	of	the	general	categories	of	risks	affecting	the	activities	of	enterprises	and	their	
evaluation	scales,	as	well	as	the	indicators	used.	In	addition,	a	formula	for	calculating	the	risk	premium	is	proposed	for	
assessing	the	level	of	influence	of	market,	production,	and	financial	risks	affecting	the	activities	of	enterprises.	The	criteria	
for	the	impact	level	of	this	risk-reward	have	been	developed.	Abstract	of	the	article:	In	this	article,	the	general	categories	
of	risks	affecting	the	activity	of	enterprises	and	their	evaluation	scales	and	the	analysis	of	the	used	indicators	are	given.	In	
addition,	a	formula	for	calculating	the	risk	premium	is	proposed	for	assessing	the	level	of	influence	of	market,	production,	
and	financial	risks	affecting	the	activities	of	enterprises.	Criteria	for	the	impact	of	this	risk-reward	have	been	developed.

Key	words:	complex	risks,	simple	risks,	market	risk,	production	risk,	financial	risk,	risk	categories,	risk	classification,	risk	
matrix.
Аннотация:	В	 статье	представлен	анализ	общих	 категорий	рисков,	 влияющих	на	деятельность	предприятий	и	
шкал	их	оценки,	а	также	используемых	показателей.	Кроме	того,	предложена	формула	расчета	премии	за	риск	
для	 оценки	 уровня	 влияния	 рыночных,	 производственных	 и	 финансовых	 рисков,	 влияющих	 на	 деятельность	
предприятий.	Разработаны	критерии	уровня	воздействия	данного	вознаграждения	за	риск.Аннотация	статьи:	В	
статье	приведены	общие	категории	рисков,	влияющие	на	деятельность	предприятий,	шкалы	их	оценки	и	анализ	
используемых	показателей.	Кроме	того,	предложена	формула	расчета	премии	за	риск	для	оценки	уровня	влияния	
рыночных,	производственных	и	финансовых	рисков,	влияющих	на	деятельность	предприятий.	Разработаны	кри-
терии	влияния	данного	вознаграждения	за	риск.

Ключевые	слова:	сложные	риски,	простые	риски,	рыночный	риск,	производственный	риск,	финансовый	риск,	кате-
гории	рисков,	классификация	рисков,	матрица	рисков.

K I R I S H
Keyingi	 yillarda	 jahon	 iqtisodiy	 tizimidagi	o‘zgarishlar	barcha	davlatlardagi	korxona	va	 tashkilotlar	 faoli-

yatiga	to‘g‘ridan-to‘g‘ri	ta’sir	darajasi	ortib	bormoqda.	Ayniqsa,	ishlab	chiqarish	faoliyati	bevosita	jahon	bozori	
bilan	bog‘langan	korxonalarda	bu	holat	keskin	kuzatilmoqda.	Ishlab	chiqarish	faoliyati	bilan	dunyoda	yetakchi	
o‘rinda	bo‘lgan	Xitoy	davlatidagi	 juda	ko‘plab	 iqtisodiy	 tarmoqlarda	oladigan	 foydasi	keskin	pasayib	ketgan-
ligini	ko‘rish	mumkin.	Jumladan,	2023-yilning	yanvar-iyul	oylarida	41	sanoat	toifasidan	13	ta	sanoatning	jami	
foydasi	o‘tgan	yilning	shu	davriga	nisbatan	o‘sgan,	28	ta	sanoatda	esa	pasaygan.	Sanoatning	asosiy	tarmoq- 
lari	bo‘yicha	umumiy	foydasi	quyidagicha	bo‘lgan:	elektr	va	 issiqlik	energiyasini	 ishlab	chiqarish	va	yetkazib	
berishdan	olingan	umumiy	foyda	o‘tgan	yilning	shu	davriga	nisbatan	51,2	foizga,	elektr	mashinalari	va	appa-
ratlari	 ishlab	chiqarish	33,7	 foizga,	mahsulot	 ishlab	chiqarish	esa	33,7	 foizga	oshgan.	Maxsus	avtomobillar	
ishlab	chiqarish	2,1	foizga,	avtomobil	ishlab	chiqarish	1,0	foizga,	neft	va	tabiiy	gaz	ishlab	chiqarish	11,4	foizga,	
to‘qimachilik	sanoati	20,3	foizga,	ko‘mir	qazib	olish	va	boyitish	26,2	foizga,	kompyuterlar	ishlab	chiqarish	26,2	
foizga	kamaygan.	Bundan	tashqari,	aloqa	va	boshqa	elektron	jihozlar	26,4	foizga,	nometall	mineral	mahsulotlar	

ishlab	chiqarish	28,8	 foizga,	qishloq	xo‘jaligi	va	qo‘shimcha	mahsulotlardan	oziq-ovqat	mahsulotlarini	qayta	
ishlash	32,6	foizga,	rangli	metallarni	eritish	va	presslash	36,7	foizga,	ishlab	chiqarish	36,7	foizga	kamaygan.

Bugungi	kunda	jahonda	yuz	berayotgan	voqealar	natijasida	bozorlarda	oziq-ovqat	narxlari	kun	sayin	yuqori	
sur’atlar	bilan	o‘smoqda.	Tadqiqotimiz	obyekti	bevosita	don	mahsulotlariga	ixtisoslashgan	korxona	va	tashkilot- 
lar	bo‘lganligi	uchun	aynan	shu	sohadagi	holatni	tahlil	qilamiz.	Hozirda	xalqaro	birjalarda	1	tonna	bug‘doy	400	
AQSh	dollaridan	sotilmoqda	va	yil	boshiga	nisbatan	30	foizga	oshgan.	Shunday	sharoitda,	narx-navo	barqa-
rorligini	ta’minlashning	yagona	to‘g‘ri	yo‘li,	bu	–	fermerlar	manfaatdorligini	ta’minlash	va	hosildorlikni	oshirish	
orqali	bozorda	taklifni	ko‘paytirishdir	

2022/2023	marketing	yilida	Xitoy	bug‘doy	yetishtirish	bo‘yicha	137	million	tonnadan	ortiq	ishlab	chiqarish	
bilan	yetakchi	mamlakat	bo‘ldi.	Undan	keyin	134	million	tonnadan	ortiq	 ishlab	chiqarish	hajmi	bilan	Yevropa	
Ittifoqi	turadi.

Demak,	g‘allachilikda	samarali	ishlaydigan	bozor	mexanizmlarini	to‘liq	joriy	etish	zamon	talabiga	aylandi.	
Hozirda	ushbu	sohada	xususiy	sektor	ulushi	ortib	bormoqda.	Xususan,	so‘nggi	3	yilda	mamlakatimizda	160	dan	
ortiq	yirik	xususiy	don	korxonalari	ish	boshladi.

O‘zbekiston	Respublikasi	Prezidentining	28.05.2022-yildagi	“G‘allani	yetishtirish	va	sotishda	bozor	tamo- 
yilini	joriy	etishning	qo‘shimcha	chora-tadbirlari	to‘g‘risida”gi	PQ-262-son	qarori	qabul	qilindi.	G‘allani	sotib	olish	
va	sotishda	yangi	tizim	shaffofligi,	to‘laqonli	va	adolatli	ishlab	ketishini	hamda	bug‘doy	yetishtiruvchilar	manfaat-
dorligini	ta’minlash,	ichki	bozorda	un	va	don	mahsulotlari	narxining	o‘sishi	va	taqchilligining	oldini	olish	bo‘yicha	
Respublika	shtabi	tashkil	etildi.	O‘zbekiston	Respublikasi	Prezidentining	“G‘alla	yetishtirish	va	sotishda	erkin	
raqobatni	ta’minlaydigan	bozor	tamoyillarini	joriy	etish	to‘g‘risida”	2021-yil	25-noyabrdagi	PQ–10-son	qaroriga	
muvofiq,	shuningdek,	g‘alla	bozorini	erkinlashtirish	bo‘yicha	islohotlarni	davom	ettirish,	ichki	bozorni	bug‘doy	va	
un	mahsulotlari	bilan	uzluksiz	ta’minlash	hamda	ularning	narxlari	barqarorligini	saqlash	yuzasidan	O‘zbekiston	
Respublikasi	Vazirlar	Mahkamasining	“2023-yil	hosilidan	bug‘doy	xarid	qilish	va	ichki	bozorda	narxlar	barqa-
rorligini	ta’minlash	chora-tadbirlari	to‘g‘risida”	2023-yil	3-iyundagi	227-son	qarori	ijrosini	ta’minlash	maqsadida	
viloyatlarda	turli	tadbirlar	tashkil	etildi.

Ushbu	sohada	amalga	oshirilayotgan	ijobiy	ishlar	bilan	birga,	ishlab	chiqarishga	ta’sir	qiluvchi	risklar	dara-
jasi	ham	ortib	bormoqda.	Ayniqsa,	oziq-ovqat	sohasida	yuzaga	kelayotgan	turli	ijtimoiy	holatlar	bu	sohaga	risk	
darajasini	ko‘payishiga	sabab	bo‘lmoqda.	Ushbu	maqolada	ishlab	chiqarish	korxonalari	daromadiga	ta’sir	qiluv- 
chi	risklarni	tasniflash	orqali	ularni	oldining	olish	bo‘yicha	aniq	mexanizmlar	taklif	etiladi.

A D A B I Y O T L A R  S H A R H I
Olib	borilgan	ko‘plab	tadqiqotlarda	ishlab	chiqarishga	ixtisoslashgan	korxonalar	daromadiga	ta’sir	qiluvchi	

risklarni	darajasini	ortishiga	asosiy	sabab	sifatida	bu	korxonalarda	strategiyani	to‘g‘ri	yo‘lga	qo‘yilmagani	sifa-
tida	qaraladi.	Jumladan,	“har	qanday	korxonaning	uzoq	muddatli	yutuqlari	ishlab	chiqilgan	strategiyaga	bog‘liq	
bo‘ladi.	Agar	korxonaning	rivojlanish	strategiyasi	bo‘lmasa	u	yoki	bu	xatoliklar	bilan	ishlab	chiqilgan	bo‘lsa,	bu	
hol	korxonaga	bozorda	barqaror	va	mustahkam	o‘rin	egallash	uchun	imkon	bermaydi	deb	ta’kidlaydilar.

Respublikamizda	 faoliyat	 yuritayotgan	 sanoat	 korxonalarining	 hissasi	 oshib	 borayotgan	 hozirgi	 paytda	
ishlab	chiqarish-xo‘jalik	faoliyati	bilan	shug‘ullanuvchi	har	bir	korxona,	firma	yoki	tadbirkor	raqobat	sharoitlarida	
xo‘jalik	yuritish	 tizimida	sifatli	mahsulot	 ishlab	chiqarish	va	xizmat	ko‘rsatishni	amalga	oshirishda	o‘ziga	xos	
munosib	o‘rin	egallashga	intiladi.

Korxonalar	 moliyaviy	 strategiyasini	 ishlab	 chiqish	 murakkab	 iqtisodiy	 hisob-kitoblar	 va	 tahlillarni	 talab	
qiladi.	Bu	esa	korxonaning	moliyaviy	holatini	ma’lum	bir	davrga	tahlil	qilishni	 taqozo	etadi.	Moliyaviy	holatni	
tahlil	qilish	keyingi	davrlarga	mo‘ljallangan	moliyaviy	strategiyani	 ishlab	chiqishda	muhim	asos	bo‘lib	xizmat	
qiladi.	Moliyaviy	strategiya	korxonalarning	moliyaviy	resurslarini	kelgusida	samarali	joylashtirish	orqali	yuqori	
foyda	olishga	qaratilgan	bo‘ladi.	

Foyda	korxonalar	 faoliyatini	 o‘lchashning	muhim	ko‘rsatkichi	 bo‘lib,	 buxgalteriya	hisobi	ma’lumotlaridan	
foydalanuvchilarning	diqqat	markazida	bo‘ladi.	So‘nggi	yillarda	butun	dunyo	bo‘ylab	moliyaviy	firibgarlik	holat-
larining	paydo	bo‘lishi	bilan	buxgalteriya	hisobidan	olingan	foydaning	haqiqiyligi	va	ishonchliligi	shubha	ostiga	
qo‘yilmoqda.	 Buxgalteriya	 hisobi	 ma’lumotlaridan	 foydalanuvchi	 e’tiborni	 buxgalteriya	 hisobi	 foydasining	
miqdoridan	sifatiga	qaratadi.	Foyda	sifatini	har	 tomonlama	va	oqilona	baholash	masalasi	korxonaning	moli-
yaviy	tahlilining	mavzusiga	aylandi.	Hozirda	dunyoda	yagona	baholash	tizimi	va	usuli	yaratilmagan.	Amaliyotda	
firma	daromadlari	sifatini	baholash	uchun	eng	ko‘p	qo‘llaniladigan	to‘rtta	usulni	umumlashtiradi	va	baholaydi.	
Tadqiqot	shuni	ko‘rsatadiki,	barcha	turdagi	usullar	o‘ziga	xos	xususiyatlarga	ega.	Har	bir	usulning	ham	afzal-
liklari,	ham	kamchiliklari	bor.	Daromad	sifatiga	ko‘plab	omillar	ta’sir	qiladi	deb	ishoniladi	va	baholash	natijasi-
ning	to‘g‘riligini	ta’minlash	uchun	har	tomonlama	baholash	uchun	turli	usullardan	foydalanish	mumkin.

Deyarli	 har	 qanday	 tashkilot	 risklarni	 boshqaradi,	 faqat	 ba’zilari	 voqea	 sodir	 bo‘lgandan	 keyin	 risklarni	
baholaydilar,	boshqalari	esa	doimiy	va	tizimli	ravishda	baholash	bilan	shug‘ullanadilar.	Bunday	baholashning	

maqsadi	–	boshqaruv	qarorlarini	o‘z	vaqtida	qabul	qilish	uchun	tashkilotga	xos	bo‘lgan	turli	xil	risklarning	dara-
jasi	va	dinamikasi	haqida	ma’lumot	olish	hisoblanadi.	Umumiy	xulosa	qiladigan	bo‘lsak,	korxonalar	daromadiga	
ta’sir	qiluvchi	risklarni	aniq	tasnifini	aniqlash	hamda	ular	asosida	risklarni	kategoriyalarga	bo‘lish	orqali	natijaga	
erishish	 lozim	bo‘ladi.	Bu	esa	korxonalarni	har	bir	ko‘rsatkichini	ushbu	baholash	metodlariga	qo‘llash	orqali	
ularga	ta’sir	qiluvchi	risklarni	aniq	darajasini	aniqlash	imkoniyatini	beradi.

T A H L I L  V A  N A T I J A L A R
Korxona	va	tashkilotlarning	oladigan	daromadiga	ta’sir	qiluvchi	risklarni	baholash	bo‘yicha	ko‘plab	metodo- 

logiyalar	yaratilgan	hamda	ular	asosida	turli	baholash	metodlari	taklif	etilgan.	Jumladan,	hozirgi	kunda	jahon	
amaliyotida	keng	foydalaniladigan	quyidagi	metodlar	bilan	tanishib	chiqamiz.	

Birinchisi, GRIF,	Condor	va	RiskWatch	metodi	hisoblanadi.	Ushbu	tizimlar	bir	qator	afzalliklarga	ega,	ammo	
yuqori	sifatli	 riskni	hisoblashning	yo‘qligi	kompaniya	tomonidan	chuqur	tushunilmaganligi	sababli	 “rahbariyat	
va	xodimlar	tomonidan	tushunish	qulayligi”	mezonini	qondirishga	imkon	bermaydi.	Risksiz	axborot	maydonini	
yaratish	uchun	 riskni	hisoblashning	 to‘liq	ahamiyatini	boshqarish,	kontur	axborot	xavfsizligini	 (IS)	belgilaydi.	
Tashkilot	rahbariyati	uchun	tashkilot	foyda	sifatida	ololmaydigan	miqdoriy	yo‘l	bilan	olingan	hisoblangan	moli-
yaviy	resurslardan	ko‘ra	sifatli	riskni	baholashni	qabul	qilish	ancha	qulayroq	bo‘ladi.	Bunda	asosiy	e’tibor	foy-
daga	nisbatan	yuzaga	kelishi	mumkin	bo‘lgan	risklarni	sifatli	baholash	asosiy	masala	sifatida	ko‘riladi.

Ikkinchisi,	CRAMM	va	RiskWatch	metodlari.	Ushbu	metodlarni	tizimni	joriy	qilish	va	saqlash	uchun	ko‘p	
mehnat	talab	qiladi	va	bu	sohada	mutaxassislarning	kamligi	vaziyatni	yanada	og‘irlashtiradi.	Ushbu	metodni	
amalga	oshirishda	kompaniyada	ko‘plab	xodimlarni	jalb	etish	zaruratini	keltirib	chiqaradi.	Bu	holatda	oladigan	
daromad	va	risklarni	baholash	aniq	bir	tizim	orqali	boshqarilsa-da,	uning	umumiy	kamchiligi	ko‘plab	xodimlarni	
jalb	etish	hisoblanadi.

Uchinchisi, CORAS	metodologiyasi	axborot	xavfsizligi	risklarini	doimiy	monitoring	qilish	uchun	mos	emas.	
Undan	foydalanish	risklarni	bir	martalik	hisoblash	va	hozirgi	vaqtda	haqiqiy	rasmni	aniqlash	uchun	tavsiya	eti-
ladi.	Bunda	risklarni	daromadga	ta’siri	bir	marta	holat	orqali	baho	berilishi	natijasida	xulosaga	kelinadi.	Bu	holat	
doimo	o‘zini	oqlamasligi	mumkin.	

To‘rtinchisi,	FRAP	metodi.	Ushbu	metod	inson	omilini	hisobga	olmaydi,	zaif	monitoring	mexanizmiga	ega	
va	katta	miqdordagi	statistik	ma’lumotlarni	 talab	qiladi,	bu	tizimni	 tashkilotlarda	joylashtirishni	qiyinlashtiradi.	
Bunda	tashkilot	oladigan	daromadiga	ta’sir	qiluvchi	risklarni	darajasi	aniqlanishiga	qaramasdan	ko‘plab	statistik	
ma’lumotlar	kiritilishi	talab	etadi.

Beshinchisi,	OCTAVE	metodologiyasi	turli	tashkilotlarga	mo‘ljallangan	cheklangan	miqdordagi	mahsulot-
larda	qo‘llaniladi.	Tashkilotni	modernizatsiya	qilishda,	hatto	ushbu	tizimda	qolsa	ham,	katta	o‘zgarishlar	talab	
etiladi.	Shuningdek,	metodologiyada	ISO	15408,	27001	xalqaro	axborot	xavfsizligi	standartlariga	muvofiq	inson	
omili	bo‘yicha	tavsiyalar,	shuningdek,	COBIT	standarti	(axborot	tizimlarini	boshqarish,	nazorat	qilish	va	auditi	
metodologiyasi)	talablari	hisobga	olinmaydi.	Uning	yangi	versiyasi	COBIT	5	IT	(IS)	tizimiga	7	ta	ta’sir	omilini	
(enabilerlarni)	ko‘rib	chiqadi:	tamoyillar,	siyosat	va	yondashuvlar,	jarayonlar;	tashkiliy	tuzilma;	kadrlar,	malaka	
va	malakalar;	madaniyat;	axloq	va	xulq-atvor;	ma’lumot;	xizmatlar,	infratuzilma	va	ilovalar.

Bundan	 kelib	 chiqadiki,	 “hozirgi	 vaqtda	 maqsadli	 auditoriyaga	 mos	 keladigan	 universal	 metodologiya	
mavjud	emas.	Va	ularning	mavjudligi	 juda	muhim,	chunki	ba’zi	menejerlar	o‘z	 tashkilotlarida,	shu	 jumladan,	
bozorda	mavjud	bo‘lgan	axborot	xavfsizligi	dasturlari	to‘liq	takomillashtirilmaganligi	sababli,	xavflarni	baholash	
ishlarining	ahamiyatini	hali	ham	tushunmaydilar”.	

Demak,	har	qanday	tashkilot	oladigan	daromadiga	ta’sir	qiluvchi	risklarni	baholash	metodologiyasini	yara- 
tishda	barcha	omillarni	hisobga	muhim	hisoblanadi.	Shuning	uchun	bu	 jarayonni	 to‘liq	baholashda	 tashkilot	
daromadiga	ta’sir	qiluvchi	har	qanday	risk	kategoriyalarini	hisobga	olish	muhim	hisoblanadi.

Risklarni	 tahlil	 qilish	 metodologiyasi	 kumulyativ	 usul	 bilan	 hisoblangan	 to‘siqni	 diskontlash	 chegirma	
stavkasidan	foydalangan	holda	moliyaviy	hisobotlar	asosida	tashkilotning	riskliligini	baholashni	o‘z	ichiga	oladi.

r = rf	+	RP	(1)

Bu	yerda,	rf	–	risksiz	foiz	stavkasi,	RP	–	risk	uchun	mukofot.
Risk	mukofoti	tashkilotning	beshta	risk	toifasidan	biriga	tasnifi	asosida	aniqlanadi.	Tashkilotni	risk	toifalariga	

tasniflash	ko‘rsatkichlari	bozor,	ishlab	chiqarish	(operatsion)	va	moliyaviy	risklarni	tavsiflovchi	ko‘rsatkichlardir.	
Tashkilotlarning	qisqacha	tavsifi,	shuningdek,	risk	mukofoti	darajasi	jadvalda	keltirilgan.

1-javdal: Tashkilotlarning risk bo‘yicha kategoriyalarga ajratish tasnifi

Tashkilotning risk 
bo‘yicha kategoriyasi

Risk uchun 
mukofot, % Tashkilot to‘g‘risida qisqacha ma’lumot

Birinchi	kategoriya:
past	darajali	risk 5-8

bozorda	uzoq	vaqtdan	beri	faoliyat	yuritayotgan,	investorlarga	ma’lum,	
doimiy	ravishda	o‘sib	borayotgan	savdo	hajmi,	o‘sib	borayotgan	foyda,	yuqori	
kredit	reytingi,	yuqori	sifat	menejmenti,	yaxshi	ishbilarmonlik	obro‘si,	davlat	
tomonidan	qulay	rejimga	ega	bo‘lgan	tashkilotlar

Ikkinchi	kategoriya:
risk	darajasi	
o‘rtachadan	past

9-11
mahsulotlarni	barqaror	sotish,	barqaror	moliyaviy	natijalar,	yaxshi	kredit	
reytingi,	yuqori	sifat	menejmenti,	davlat	tomonidan	hech	qanday	da’volarga	
ega	bo‘lmagan	tashkilotlar

Uchinchi	kategoriya:
risk	darajasi	o‘rtacha 12-16

bozorlardagi	o‘rtacha	mavqeyi,	o‘tmishdagi	barqaror	moliyaviy	natijalari,	
ammo	kelajak	uchun	noaniq	prognozi,	qisqa	muddatli	kredit	tarixi,	davlat	
tomonidan	da’volarning	yo‘qligi	bilan	tavsiflangan	yuqori	sanoat	raqobatiga	
ega	bozorlarda	faoliyat	yurituvchi	tashkilotlar.

To‘rtinchi	kategoriya:
risk	darajasi	
o‘rtachadan	yuqori

17-25
yuqori	sanoat	raqobati	bo‘lgan	bozorlarda	faoliyat	yuritadigan,	beqaror	savdo	
hajmiga,	beqaror	moliyaviy	natijalarga,	katta	miqdordagi	majburiyatlarga	ega	
bo‘lgan	tashkilotlar

Beshinchi	kategoriya:
risk	darajasi	yuqori 26-35 beqaror	savdo	hajmi,	past	sifatli	moliyaviy	natijalar,	katta	hajmdagi	

majburiyatlar,	moliyaviy	beqarorlik	belgilari	bo‘lgan	tashkilotlar

Olib	borilgan	ko‘plab	tadqiqotlarda	tashkilotlarga	ta’sir	qiluvchi	risklarni	kategoriyalarga	bo‘lishda	asosan	
3	ta	muhim	holatiga	e’tibor	qaratadilar.	Ushbu	tadqiqotlarda	risk	kategoriyalar	3	bosqichga	amalga	oshiriladi1.

2-jadval: Tashkilotlarning risk bo‘yicha kategoriyalarga ajratish tasnifi2

Tashkilotning risk 
bo‘yicha kategoriyasi

Risk uchun 
mukofot, % Tashkilot to‘g‘risida qisqacha ma’lumot

Birinchi	kategoriya:
past	darajali	risk 0-55

bozorda	uzoq	vaqtdan	beri	faoliyat	yuritayotgan,	investorlarga	ma’lum,	doimiy	
ravishda	o‘sib	borayotgan	savdo	hajmi,	o‘sib	borayotgan	foyda,	yuqori	kredit	
reytingi,	yuqori	sifat	menejmenti,	yaxshi	marketing,	raqamli	texnologiyalar	
keng	qo‘llanilgan,	yaxshi	ishbilarmonlik	obro‘si,	mijozlar	ishonchi	baland,	
ikkilamchi	bozorda	qimmatli	qog‘ozlarga	talab	yuqori	bo‘lgan,	davlat	
tomonidan	qulay	rejimga	ega	bo‘lgan	tashkilotlar

Uchinchi	kategoriya:
risk	darajasi	o‘rtacha 56-75

bozorlardagi	o‘rtacha	mavqeyi,	o‘tmishdagi	barqaror	moliyaviy	natijalari,	
ammo	kelajak	uchun	noaniq	prognozi,	qisqa	muddatli	kredit	tarixi,	ishlab	
chiqarishga	keng	raqamli	texnologiyalar	qo‘llanilmagan,	davlat	tomonidan	
da’volarning	yo‘qligi	bilan	tavsiflangan	yuqori	sanoat	raqobatiga	ega	
bozorlarda	faoliyat	yurituvchi	tashkilotlar.

Beshinchi	kategoriya:
risk	darajasi	yuqori 76-100

beqaror	savdo	hajmi,	past	sifatli	moliyaviy	natijalar,	katta	hajmdagi	
majburiyatlar,	moliyaviy	beqarorlik	belgilari	deyarli	yo‘q	bo‘lgan,	reyting	
darajasi	past,	ikkilamchi	bozorda	qimmatli	qog‘ozlarga	nisbatan	ishonch	
keskin	pasayib	ketgan	tashkilotlar

Tashkilotlar	daromadiga	yuqori	 ta’sir	qiluvchi	risklarni	kategoriya	ajratishda	ko‘plab	tadqiqotchilar	biznes	
mijozlar	ma’lumotlari,	savdo	ma’lumotlari	va	biznes	tomonidan	to‘plangan	boshqa	ma’lumotlarga	qiziqqan	xakker- 
lar	tomonidan	nishonga	olinishi	riskini	mavjudligini	yuqori	baholaydilar.

Buzg‘unchilikning	oqibatlari	orasida	mijozlarga	oid	maxfiy	ma’lumotlarning	yo‘qolishi,	kompaniya	obro‘siga	
tahdid	va	buzg‘unchilikning	xususiyatiga	qarab,	kompaniyaning	bank	ma’lumotlarini	buzish	riski	mavjud.

1	 Fiala,	R.,	and	Hedia,	V.	(2015).	The	relationship	between	firm	size	and	growth:	the	case	of	the	Czech	Republic.	Acta	Universitatis	
Agriculturae	et	Silviculturae	Mendelianae	Brunensis,	63(5),	1639–1644.	https://doi.org/10.11118/actaun201563051639

2	 Fiala,	R.,	and	Hedia,	V.	(2015).	The	relationship	between	firm	size	and	growth:	the	case	of	the	Czech	Republic.	Acta	Universitatis	
Agriculturae	et	Silviculturae	Mendelianae	Brunensis,	63(5),	1639–1644.	https://doi.org/10.11118/actaun201563051639

Hozirgi	vaziyat	quyidagi	shkala	bo‘yicha	baholanadi3:
Ehtimollik:	Yuqori	(3-daraja)
Ta’sir:	juda	yuqori	(4-daraja)
Xavf	darajasi:	Ehtimollik	3	x	Ta’sir	4	=	12	Og‘ir.
Bu	jiddiy	risk	tug‘diradi.
Ushbu	risk	darajasini	darhol	kamaytirish	tavsiya	etiladi.
Risk	darajasini	(ehtimollik	x	ta’sir)	orqali	kategoriya	ajartishda	quyidagi	mezon	taklif	etiladi.

3-jadval: Tashkilotlarning risk bo‘yicha kategoriyalarga ajratish tasnifi4

Risk darajasi Tavsif Harakat
12–16 Og‘ir Darhol	profilaktika	yoki	tuzatuvchi	harakatni	talab	qiladi
8–12 Yuqori 1	oy	ichida	profilaktika	yoki	tuzatuvchi	harakatlarni	talab	qiladi
4–8 O‘rtacha 3	oy	ichida	oldini	olish	yoki	tuzatuvchi	harakatlarni	talab	qiladi
1–4 Past Hozirda	profilaktika	yoki	tuzatuvchi	harakatlar	talab	etilmaydi

Risklarni	tahlil	qilish	usullarini	ishlab	chiqish	va	qo‘llash	biznesdagi	risk	darajasini	baholashga	va	qayerga	
e’tibor	qaratish	kerakligini	aniqlashga	yordam	beradi.

Korxona	va	tashkilotlarning	oladigan	daromadiga	ta’sir	qiluvchi	risklarni	toifalarga	ajratishda	turlicha	yon-
dashuvlar	mavjud	bo‘lib,	ularning	ko‘pchiligida	asosan	quyidagi	tasniflarga	to‘xtalib	o‘tilgan.

1-rasm: Korxona va tashkilotlarga ta’sir qiluvchi risklarning tasnifi5

Ushbu	tasnifda	asosan	ta’sir	qiluvchi	risklarni	6	ta	sinfga	ajratishgan,	ularni	ta’sir	darajasi	bir-biri	bilan	uzviy	
bog‘liq	bo‘lib,	birotasini	e’tibordan	chetga	qoldirish	qolgan	risklarni	darajasini	ortib	ketishiga	olib	keladi.	Keyingi	
tadqiotda	ta’sir	qiluvchi	risklarni	7	ta	sinfga	ajratishgan.

2-rasm: Korxona va tashkilotlarga ta’sir qiluvchi risklarning tasnifi6

Tashkilotni	beshta	 risk	 toifasidan	biriga	 tasniflash	uchun	uning	bozor,	 ishlab	chiqarish	va	moliyaviy	 risk	
darajasini	tavsiflash	kerak.	

3	 https://www.business.qld.gov.au/running-business/risk/identify-manage
4	 https://www.business.qld.gov.au/running-business/risk/identify-manage
5	 https://www.clearrisk.com/risk-management-blog/bid/47419/the-6-biggest-risks-concerning-small-businesses
6	 https://zipforecasting.com/business-impact-analysis.html

3-rasm: Tashkilotlarga risklarni tasniflash7

Ushbu	risklar	o‘z	ta’sirining	tabiati	bo‘yicha	kompozitsion	bo‘lganligi	sababli,	ularni	baholash	uchun	ko‘rsat-
kichlar	 tizimini	 ishlab	 chiqish	 kerak,	 ular	 orqali	 qabul	 qilinadigan	 aniqlik	 darajasida	 tashkilotning	murakkab	
risklar	nuqtayi	nazaridan	 riskliligini	keyin	esa	butun	 tashkilotning	xavflilik	darajasi	baholash	mumkin	bo‘ladi.	
Barcha	oddiy	risklar	yig‘indisida	bir	xil	solishtirma	og‘irlikka	ega	deb	taxmin	qilinadi,	shuning	uchun	oddiy	risklar	
uchun	og‘irliklarni	aniqlash	muammosi	yo‘q	va	har	bir	risk	quyidagi	formula	bo‘yicha	baholanadi:

	(1)

Bu	yerda,	rj	–	j	turdagi	asosiy	risklarni	baholash:	bozor,	ishlab	chiqarish	va	moliyaviy	risklar,	rn	–	n	tipdagi	
oddiy	risklarni	baholash,	N –	oddiy	risklarni	baholovchi	ko‘rsatkichlar	soni.

Ayrim	adabiyotlarda	ushbu	baholash	konsepsiyasi	turlicha	talqin	qilinadi.	Jumladan,	oddiy	risklarni	baho- 
lashda	ko‘rsatkichlar	sonini	aniq	parametrlar	asosida	olib	hisoblash	zarurligini	belgilab	beradi8.

 (2)

Ushbu	formulada	ko‘rsatkichlar	soni	sifatida	3	kattalik	olingan,	bo‘larga	joriy	likvidlik,	rentabellik	koeffitsi-
yenti	hamda	moliyaviy	barqarorlik	ko‘rsatkichi.

Bozor	xavfi	sotish	hajmining	noaniqligi	bilan	bog‘liq	bo‘lib,	bozor	sharoitlariga,	talabning	mumkin	bo‘lgan	
pasayishiga,	sotish	va	yetkazib	berish	bozorlarida	narxlarning	noqulay	o‘zgarishiga,	kontragentlarning	 to‘lov	
shartlarining	yomonlashishiga	yoki	raqobatchilarning	harakatlariga	bog‘liq.	Bundan	tashqari,	bozor	kon’yunk-
turasiga	makroiqtisodiy	 va	 tarmoq	 omillari,	masalan,	 iqtisodiyot	 va	 sanoatning	 siklik	 xususiyati,	 tarif	 kvota-
lari	cheklovlari,	monopoliyaga	qarshi	tartibga	solish	va	boshqalar	ta’sir	qilishi	mumkin.	Bozor	riskini	quyidagi	
ko‘rsatkichlar	yordamida	baholash	mumkin.

●	 sotishdan	tushgan	tushumning	o‘sish	sur’ati	–	u	qanchalik	barqaror	bo‘lsa,	sotish	hajmining	pasayishi	
riski	darajasi	shunchalik	past	bo‘ladi;

●	 debitorlik	qarzlarini	undirishning	o‘rtacha	muddati	–	ko‘rsatkichning	qiymati	qanchalik	past	bo‘lsa,	kredit	
riski	darajasi	past	bo‘ladi;

●	 debitorlik	qarzlarining	kreditorlik	qarzlariga	nisbati	–	nisbat	qanchalik	past	bo‘lsa,	tashkilotning	bozordagi	
mavqeyi	shunchalik	kuchli	va	risk	darajasi	past	bo‘ladi;

●	 mijozlardan	tushumlarning	daromadga	nisbati	–	birdan	ortiq	ko‘rsatkich	qiymati	mahsulotlar	naqd	pulda,	
to‘lovning	pul	bo‘lmagan	shakllaridan	foydalanmasdan	to‘lanishini	ko‘rsatadi,	shuning	uchun	tashkilot	
past	darajadagi	risk	bilan	tavsiflanadi;

●	 marja,	uning	yuqori	va	barqaror	qiymati	tashkilotning	past	risk	darajasidan	dalolat	beradi.

7	 Muallif	ishlanmasi.
8	 Abeyrathna,	S.	P.	G.	M	&	Lakshan,	A.	M.	I.	(2021).	Do	Enterprise	Risk	Management	Practices	impact	on	Strategic	Performance?	

–	Evidence	 from	an	emerging	economy.	6th	 International	Conference	on	Contemporary	Management	 (ICCM-2021	at:	University	
of	 Jaffna.	 Retriyeved	 from:	 https://www.researchgate.net/publication/	 351478334	 Do_Enterprise_Risk_Management_Practices_
impact_on_Strategic_Performance_-Evidence_from	_an_	emerging	economy

Xarajatlarni	 nazorat	 qilish	 imkoniyati:	 mahsulotlarning	 xarajatlar	 koeffitsiyentlari	 va	 resurs	 intensivligi	
ko‘rsatkichlari	qanchalik	barqaror	bo‘lsa,	narx	riski	darajasi	shunchalik	past	bo‘ladi.	Shuni	ta’kidlash	kerakki,	
xarajatlarni	 nazorat	 qilishning	 beqaror	 ko‘rsatkichlari	minimal	marja	 darajasida,	 ayniqsa,	 risklidir,	 chunki	 bu	
holda	ularning	o‘zgarishi	yo‘qotishlarga	olib	kelishi	mumkin.

Indikator	qiymatlari	asosida	oddiy	risklar	toifasini	belgilash	uchun	risklar	shkalasi	ishlab	chiqilgan,	shu	jum-
ladan,	bozor,	ishlab	chiqarish	va	moliyaviy	risklarni	baholash	shkalasi.	Bozor	riskini	baholash	shkalasi	quyilgan	
jadvalda	keltirilgan.

4-jadval: Bozor riskini baholash shkalasi9

Ko‘rsatkichlar nomlari

Birinchi 
kategoriya: 
risk darajasi 

past

Ikkinchi 
kategoriya: 
risk darajasi 
o‘rtachadan 

past

Uchinchi 
kategoriya: 
risk darajasi 

o`rtacha

To‘rtinchi 
kategoriya: 
risk darajasi 
o‘rtachadan 

yuqori

Beshinchi 
kategoriya: 
risk darajasi 

yuqori

Sotish	daromadining	o‘sish	sur’ati,	% 20 va undan 
yuqori 15-20 10-15 5-10 5 va undan 

kichik

Debitorlik	qarzlarini	o‘rtacha	undirish	
muddati, kunlar 30	gacha 30-60 60-90 90-120 120	va	undan	

yuqori

Debitorlik	qarzlarining	kreditorlik	
qarzlariga	nisbati 0,7	gcha 0,7-0,9 0,9-1,1 1,1-1,3 1,3	va	undan	

yuqori

Mijozlardan	tushumlarning	daromadga	
nisbati

1,2	va	undan	
yuqori 1-1,2 0,8-1 0,6-0,8 0,6 va undan 

kichik

Marja	(sotish	foydasi	orqali),	% 15	va	undan	
yuqori 10-15 5-10 0-5 0 

Xarajatlarning	nazorat	qilinishi	(xarajat	
koeffitsiyentlarining	og‘ishi)

0,05 va 
undan 

kichik modul 
bo‘yicha

0,05-0,1	
modul 
bo‘yicha

0,1-0,15	
modul 
bo‘yicha

0,15-0,2	
modul 
bo‘yicha

0,25 va 
undan 

yuqori	modul	
bo‘yicha

Ishlab	chiqarish	riski	ishlab	chiqarish	resurslari,	ularning	sifati	va	unumdorligi,	shuningdek,	biznes	jarayon-
lari	bilan	bog‘liq	noaniqlikka	bog‘liq.	Xususan,	ishlab	chiqarish	riski	loyihalardan	foydaning	mumkin	bo‘lgan	tan-
qisligi	bilan	bog‘liq	bo‘lgan	loyiha	tavakkalchiligi,	ishlab	chiqarishdagi	baxtsiz	hodisalar	natijasida	yo‘qotishlar	
bilan	bog‘liq	bo‘lgan	mulkiy	risk,	aktivlarning	qadrsizlanishi	riski	kabi	risklarni	o‘z	ichiga	oladi.	Aylanma	aktivlar,	
ularning	aylanish	muddati	oshgani	sayin,	asosiy	xodimlarni	yo‘qotish	riski,	shuningdek,	operatsion	dastaklar	
harakati	bilan	bog‘liq	bo‘lgan	operatsion	risk.	Ishlab	chiqarish	riski	quyidagi	ko‘rsatkichlar	bo‘yicha	baholanadi.

●	 operatsion	dastaklar	(richag)	darajasi:	doimiy	xarajatlar	darajasi	qanchalik	yuqori	bo‘lsa	va	operatsion	
foydaning	barqarorligi	qanchalik	past	bo‘lsa,	risk	darajasi	shunchalik	yuqori	bo‘ladi;

●	 valyuta	balansida	aylanma	aktivlarning	ulushi:	aylanma	aktivlar	ulushi	qancha	ko‘p	bo‘lsa,	mulkiy	risk	
darajasi	shunchalik	yuqori	bo‘ladi;

●	 tijoriy	ishonchlilik	chegarasi	–	ko‘rsatkich	darajasi	qanchalik	yuqori	bo‘lsa,	savdo	hajmi	ko‘p	to‘plaganda	
korxonaning	yo‘qotish	zonasiga	tushish	ehtimoli	shunchalik	yuqori	bo‘ladi,	shuning	uchun	risk	darajasi	
shunchalik	yuqori	bo‘ladi;

●	 aylanma	mablag‘larni	 ishga	tushirish	koeffitsiyenti	–	ko‘rsatkich	qiymati	qanchalik	past	bo‘lsa,	asosiy	
vositalarning	yangilanishi	 sekinroq	va	 ishlab	chiqarish	obyektlarining	eskirish	 riski	 shunchalik	yuqori	
bo‘ladi,	ammo	tashkilotning	investitsiya	faolligi	qanchalik	yuqori	bo‘lsa,	uning	loyiha	riski	darajasi	shun-
chalik	yuqori	bo‘ladi;	

●	 aylanma	mablag‘larning	xizmat	ko‘rsatish	koeffitsiyenti	–	ko‘rsatkichning	qiymati	qanchalik	past	bo‘lsa,	
asosiy	vositalarning	holati	qanchalik	yomon	bo‘lsa,	risk	darajasi	shunchalik	yuqori	bo‘ladi;

●	 qo‘shilgan	qiymat	orqali	hisoblangan	mehnat	unumdorligi,	ko‘rsatkich	qiymati	qanchalik	past	bo‘lsa,	risk	
darajasi	shunchalik	yuqori	bo‘ladi;

●	 ish	haqi	darajasi	–	qanchalik	yuqori	bo‘lsa,	bir	tomondan,	kadrlar	almashinuvi	qanchalik	past	bo‘lsa	va	
ularning	doimiylik	darajasi	shunchalik	yuqori	bo‘lsa,	boshqa	 tomondan,	xodimlarning	 ish	sifati	shun-
chalik	yuqori	bo‘ladi	va	shuning	uchun	ham	risk	darajasi	shunchalik	past	bo‘ladi;	

9	 В.	 Когденко.	 Методология	 и	 методика	 экономического	 анализа	 в	 системе	 управления	 коммерческой	 организацией:	
монография/	–	М.:ЮНИТИ-ДАНА,	2008.	–	543с.

●	 mehnat	unumdorligi	va	 ish	haqining	o‘sish	sur’atlari	nisbati	–	ko‘rsatkichning	qiymati	qanchalik	past	
bo‘lsa,	 ya’ni	mehnat	unumdorligining	o‘sishi	 ish	haqining	o‘sishidan	qancha	ko‘p	orqada	qolsa,	 foy-
daning	pasayishi	ehtimoli	shunchalik	yuqori	bo‘lsa,	risk	darajasi	shunchalik	yuqori	bo‘ladi.

●	 inventarizatsiya	 aylanmasining	 davomiyligi	 –	 indikatorning	 qiymati	 qanchalik	 baland	 bo‘lsa,	 inven-
tarizatsiyadagi	aktivlar	shunchalik	ko‘p	muzlatiladi,	shunchalik	ko‘p	moliyaviy	resurslar	talab	qilinadi	va	
shuning	uchun	risk	darajasi	shunchalik	yuqori	bo‘ladi.

●	 aktivlar	aylanmasi	–	 indikatorning	qiymati	qanchalik	past	bo‘lsa,	aktivlar	naqd	pulga	qanchalik	sekin	
aylanadi,	aktivlarning	qadrsizlanishi	xavfi	darajasi	shunchalik	yuqori	bo‘ladi.

5-jadval: Ishlab chiqarish riskini baholash shkalasi

Ko‘rsatkichlar nomlari

Birinchi 
kategoriya: 
risk darajasi 

past

Ikkinchi 
kategoriya: 
risk darajasi 
o‘rtachadan 

past

Uchinchi 
kategoriya: 

risk 
darajasi 
shrtacha

To‘rtinchi 
kategoriya: 
risk darajasi 
o‘rtachadan 

yuqori

Beshinchi 
kategoriya: 

risk 
darajasi 
yuqori

operatsion	dastaklar	(richag)	darajasi 2,5	gacha 2,5-5 5-7,5 7,5-10 10	va	undan	
yuqori

Valyuta	balansida	aylanma	aktivlarning	
ulushi,	% 40	gacha 40-50 50-60 60-70 70 va undan 

yuqori

tijoriy	ishonchlilik	chegarasi,	% 40	va	undan	
yuqori 30-40 20-30 10-20 10	gacha

aylanma	mablag‘larni	ishga	tushirish	
koeffitsiyenti

0,2 va undan 
yuqori 0,15-0,2 0,1-0,15 0,05-0,1 0,05	gacha

aylanma	mablag‘larning	xizmat	
ko‘rsatish	koeffitsiyenti,	%

75 va undan 
yuqori 65-75 55-65 45-55 45	gacha

qo‘shilgan	qiymat	orqali	mehnat	
unumdorligi,	ming.	so‘m

500 va undan 
yuqori 400-500 300-400 200-300 200	gacha

O‘rtacha	ish	haqi	miqdori,	ming	so‘m 240	va	undan	
yuqori 200-240 160-200 120-160 120	gacha

mehnat	unumdorligi	va	ish	haqining	
o‘sish	sur’atlari	nisbati

1,2	va	undan	
yuqori 1,1-1,2 1,1-1 0,9-1 0,9	gacha

inventarizatsiya	aylanmasining	
davomiyligi,	kun 30	gacha 30-120 120-210 210-300

300	va	
undan 
yuqori

aktivlar	aylanmasi	(bir	yilda	bir	
marotaba)

2 va undan 
yuqori 1,5-2 1-1,5 0,5-1 0,5	gacha

Moliyalashtirish	manbalarining	narxi	va	tashkilotning	moliyalashtirish	tuzilmasi	bilan	bog‘liq	bo‘lgan	noan-
iqlikka,	shuningdek,	aktivlarning	rentabellik	darajasiga	bog‘liq	bo‘lgan	moliyaviy	riskni	quyidagi	ko‘rsatkichlar	
yordamida	baholash	kerak.

●	 moliyaviy	 dastaklar	 hajmi	 –	 ko‘rsatkichning	 qiymati	 qanchalik	 yuqori	 bo‘lsa,	 qarzlar	 hajmi	 qanchalik	
katta	bo‘lsa,	moliyaviy	risk	darajasi	shunchalik	yuqori	bo‘ladi;

●	 moliyaviy	dastaklar	differensiali	–	ko‘rsatkichning	ijobiy	qiymati	–	aktivlarning	rentabelligi	jalb	qilingan	
mablag‘lar	manbalari	bo‘yicha	o‘rtacha	stavkadan	oshib	ketishining	ko‘rsatkichi,	bu	riskning	past	dara-
jasidan	dalolat	beradi,	shuning	uchun	moliyaviy	dastaklar	differensial	qiymati	qanchalik	yuqori	bo‘lsa,	
risk	darajasi	shunchalik	past	bo‘ladi;

●	 moliyaviy	 dastaklar	 darajasi	 –	 indikatorning	 qiymati	 qanchalik	 yuqori	 bo‘lsa,	 sof	 foydaning	mumkin	
bo‘lgan	tebranishlari	qanchalik	yuqori	bo‘lsa,	risk	darajasi	shunchalik	yuqori	bo‘ladi;

●	 joriy	likvidlik	koeffitsiyenti	–	qisqa	muddatli	majburiyatlar	qancha	ko‘p	va	aylanma	aktivlar	kam	bo‘lsa,	
nisbat	qiymati	shunchalik	past	bo‘ladi	va	likvidlik	riski	darajasi	shunchalik	yuqori	bo‘ladi;

●	 mutlaq	likvidlik	koeffitsiyenti	–	yuqori	likvidli	aktivlar	qanchalik	kam	bo‘lsa,	likvidlik	riski	shunchalik	yuqori	
bo‘ladi;

●	 aylanma	aktivlar	tarkibidagi	likvid	bo‘lmagan	aktivlarning	ulushi	–	bunday	aktivlar	qanchalik	ko‘p	bo‘lsa,	
nafaqat	qisqa	muddatli	majburiyatlarga	past	sifatli	aylanma	mablag‘lar	bilan	xizmat	ko‘rsata	olmaslik	
bilan	bog‘liq	likvidlik	riski,	balki	yozilish	natijasida	ularning	yo‘qotish	riski	ham	shunchalik	yuqori	bo‘ladi;

●	 garovga	qo‘yilgan	aktivlarning	jami	aktivlardagi	ulushi	–	bunday	aktivlar	qanchalik	ko‘p	bo‘lsa,	ushbu	
aktivlarni	yo‘qotish	xavfi	shunchalik	yuqori	bo‘ladi;

●	 aylanma	mablag‘larning	o‘z	aylanma	mablag‘lari	bilan	xavfsizligi,	 tashkilotning	barqarorligi	qanchalik	
yuqori	bo‘lsa	va	risk	darajasi	past	bo‘ladi;

●	 zaxiralarni	“normal”	moliyalashtirish	manbalari	bilan	ta’minlash	–	zaxiralarni	o‘z	aylanma	mablag‘lari,	
uzoq	muddatli	majburiyatlar	 va	qisqa	muddatli	 kreditlar	 va	qarzlar	 bilan	 ta’minlash	qanchalik	 yuqori	
bo‘lsa,	risk	darajasi	shunchalik	past	bo‘ladi;

●	 aktivlar	 rentabelligi	 –	 aktivlarning	 rentabelligi	 qanchalik	 yuqori	 bo‘lsa,	 jalb	 qilingan	 kapitalga	 xizmat	
ko‘rsatish	bo‘yicha	tashkilotning	to‘lov	qobiliyati	qanchalik	yuqori	bo‘lsa,	moliyaviy	risk	darajasi	shun-
chalik	past	bo‘ladi;

●	 kapitalning	o‘rtacha	vaznli	qiymati	–	investitsiya	qilingan	kapitalga	sarflangan	xarajatlarning	nisbiy	dara-
jasi	qanchalik	past	bo‘lsa,	xavf	darajasi	shunchalik	past	bo‘ladi.

●	 soliq	yuki	darajasi	–	u	qanchalik	past	bo‘lsa,	soliqni	rejalashtirish	usullaridan	foydalanadigan	tashkilot	
soliq	tekshiruvidan	o‘tish	ehtimoli	shunchalik	yuqori	bo‘ladi.

Moliyaviy	riskni	baholash	shkalasi	quyidagi	jadvalda	keltirilgan.

6-jadval: Moliyaviy riskni baholash shkalasi10

Ko‘rsatkichlar nomlari

Birinchi 
kategoriya: 
risk darajasi 

past

Ikkinchi 
kategoriya: 
risk darajasi 
o‘rtachadan 

past

Uchinchi 
kategoriya: 

risk 
darajasi 
shrtacha

To‘rtinchi 
kategoriya: 
risk darajasi 
o‘rtachadan 

yuqori

Beshinchi 
kategoriya: 

risk 
darajasi 
yuqori

	moliyaviy	dastaklar	hajmi 1/3	gacha 1/3-2/3 2/3-1 1-4/3
4/3	va	
undan 
yuqori

moliyaviy	dastaklar	differensiali,	% 5 va undan 
yuqori 4-5 3-4 2-3 2	gacha

moliyaviy	dastaklar	darajasi 1,1	gacha 1,1-1,5 1,5-2 2-2,5
2,5 va 
undan 
yuqori

joriy	likvidlik	koeffitsiyenti 2 va undan 
yuqori 1,7-2 1,4-1,7 1,1-1,4 1,1	gacha

mutlaq	likvidlik	koeffitsiyenti 0,2 va undan 
yuqori 0,15-0,2 0,1-0,15 0,05-0,1 0,05	gacha

aylanma	aktivlar	tarkibidagi	likvid	
bo‘lmagan	aktivlarning	ulushi,	% 20	gacha 20-30 30-40 40-50 50 va undan 

yuqori
garovga	qo‘yilgan	aktivlarning	jami	
aktivlardagi	ulushi,	% 5	gacha 5-10 10-15 15-20 20 va undan 

yuqori
aylanma	mablag‘larning	o‘z	aylanma	
mablag‘lari	bilan	ta’minlanganligi

0,6 va undan 
yuqori 0,4-0,6 0,2-0,4 0-0,2 0	gacha

zaxiralarni	“normal”	moliyalashtirish	
manbalari	bilan	ta’minlash

1,5	va	undan	
yuqori 1,25-1,5 1-1,25 0,75-1 0,75	gacha

aktivlar	rentabelligi,	% 15	va	undan	
yuqori 10-15 5-10 0-5 0	gacha

kapitalning	o‘rtacha	vaznli	qiymati,	% 15	gacha 15-20 20-25 25-30 30	va	undan	
yuqori

soliq	yuki	darajasi,	% 9 va undan 
yuqori 8-9 7-8 6-7 6	gacha

Ta’sir	qiluvchi	risklar	aniqlangandan	so‘ng,	umumiy	risk	mukofoti	quyidagi	formula	bo‘yicha	hisoblanadi:

	(4)

Bu	yerda,	rb, rish, rm	–	bozor,	ishlab	chiqarish	va	moliyaviy	risklar.
Aynan	 shu	mukofot	 tahlil	 qilinayotgan	 tashkilot	 qaysi	 risk	 toifasiga	 tegishli	 ekanligini	 aniqlash	 imkonini	

beradi.	Risklar	to‘g‘risidagi	ma’lumotlarni	aniqroq	taqdim	etish	uchun	olingan	hisoblash	natijalari	asosida	risk	

10	 В.	 Когденко.	 Методология	 и	 методика	 экономического	 анализа	 в	 системе	 управления	 коммерческой	 организацией:	
монография/	–	М.:ЮНИТИ-ДАНА,	2008.	–	543с.

xaritasini	 tuzish	 tavsiya	 etiladi,	 bu	 yerda	 ordinat	 o‘qi	 oqibatlarning	 og‘irligini	 ko‘rsatadi	 –	 pastdan	 yuqoriga,	
obtsissa	o‘qi	ularning	ehtimolini	aks	ettiradi	va	xaritaning	o‘zi	riskning	ma’lum	bir	turi	yuzaga	kelganda	mumkin	
bo‘lgan	yo‘qotishlarni	ko‘rsatadi.

4-rasm: Tashkilotlarga ta’sir qiluvchi risklarni kartasi

Murakkab	 risklar	 darajasini	 va	 tashkilotning	 umumiy	 risk	 darajasini	 belgilaydigan	 barcha	 o‘ziga	 xos	
risklarning	har	biri	uchun	yuzaga	kelish	ehtimoli	va	mumkin	bo‘lgan	zarar	miqdori	aniqlanishi	kerak.	Ushbu	
ma’lumotlar	asosida	risklarni	boshqarish	strategiyasini	ishlab	chiqish	kerak.

5-rasm: Risklarni boshqarish matritsasi11

Bu	yerda,	 	–	riskni	uzatish,	 	–	riskdan	qochish,	 	–	risk	darajasini	pasaytirish,	 	–	riskni	ushlab	qolish.	

Yuqoridagi	 jadvaldan	quyidagicha	xulosa	qilish	mumkin.	Agar	oqibatlar	sezilarli	bo‘lsa,	 tashkilot	 riskdan	
qochish	kerak,	ya’ni	riskni	zararsizlantirishning	eng	konservativ	usullaridan	birini	qo‘llang,	bu	jiddiy	riskka	olib	
kelishi	mumkin	bo‘lgan	harakatlardan	voz	kechishni	nazarda	tutadi.	Ushbu	usul	qo‘llashda	cheklangan,	chunki	
u	muayyan	faoliyat	turlaridan	voz	kechishga,	shuning	uchun	u	bilan	bog‘liq	foydalarni	yo‘qotishga	olib	keladi.

Agar	oqibatlar	o‘rtacha	og‘irlikda	bo‘lsa,	xavflarni	boshqarishning	optimal	usuli	ularni	o‘tkazishdir.	Risklarni	
uzatishning	klassik	usullari	sug‘urta	bo‘lib,	bunda	risk	sug‘urta	kompaniyasiga	u	bilan	shartnoma	tuzish	yo‘li	
bilan	o‘tkaziladi,	narx	belgilash	risklari	kontragentlar	bilan	shartnomalar	tuzish	yo‘li	bilan	o‘tkazilganda	xedjir-
lash	qilinadi,	bunda	ma’lum	bir	muddatga	yetkazib	berish	narxlari	qat’iy	belgilangan	vaqt,	ixtisoslashgan	kom-
paniyalarning	asosiy	bo‘lmagan	funksiyalarini	o‘tkazishni	o‘z	ichiga	olgan	autsorsing,	bu	nafaqat	riskni	kamay- 
tirishga	imkon	beradi,	diversifikatsiya	qilish,	zaxiralarni	shakllantirish,	limitlarni	joriy	etish	va	hokazo.

11	 Muallif	ishlanmasi.

Agar	potensial	zarar	unchalik	katta	bo‘lmasa,	tashkilot	riskni	o‘z	ichiga	olishi	va	qo‘shimcha	nazoratni	va	
tegishli	risklarni	boshqarish	bo‘yicha	chora-tadbirlarni	o‘z	vaqtida	amalga	oshirishni	talab	qilishi	kerak.	Tash-
kilotning	risklilik	darajasini	baholashda	shuni	yodda	tutish	kerakki,	risk	darajasining	oshishi	tashkilot	faoliyati	
samaradorligining	oshishi	bilan	birga	bo‘lishi	kerak,	faqat	bu	holda	riskni	asosli	deb	hisoblash	mumkin.	Boshqa	
tomondan,	qoida	tariqasida,	bu	o‘z	faoliyatining	yuqori	samaradorligi	bilan	ajralib	turadigan	risk	darajasi	yuqori	
bo‘lgan	tashkilotlardir.

Ayrim	 tadqiqotlarda	moliyaviy	 natijalar	 6	 ko‘rsatkich	 bo‘yicha	 tekshiriladi:	 daromad,	 sof	 foyda,	 likvidlik,	
qarz,	o‘z	kapitalining	rentabelligi	va	aksiya	bahosi	orqali12.

Yuqoridagi	 tasniflardan	 va	 risk	 kategoriyalaridan	 foydalanib	 “O‘zdonmahsulot”	 aksionerlik	 kompaniyasi	
ma’lumotlaridan	foydalanib	ularning	tahlilini	ko‘rib	chiqamiz.	Marketing	tadqiqotlariga	ko‘ra,	Respublikada	yiliga	
o‘rtacha	3,3-3,4	million	tonna	un	ishlab	chiqarilib,	uning	asosiy	qismi	ichki	bozorga	jo‘natiladi.	Ushbu	hajmning	
50	foizi	 “O‘zdonmahsulot”	AK	tarkibiga	kiruvchi	43	 ta	korxona	tomonidan	 ishlab	chiqariladi.	Shu	bilan	birga,	
bugungi	kunda	bir	sutkada	g‘alla	urug‘i	ishlab	chiqarish	quvvati	10,5	ming	tonnani	tashkil	etib,	shundan	94,2	
foizi	(9,5	ming	tonna)	tarmoqdagi	64	ta	urug‘	tozalash	sexi	hissasiga	to‘g‘ri	keladi13.

Sanoat	korxonalarida	hozirda	uch	xil	un	(yuqori,	1,	2-nav),	yem,	yorma,	non,	non	va	makaron	mahsulotlari	
ishlab	chiqarilmoqda.	Inson	organizmida	temir	tanqisligining	oldini	olish	maqsadida	mineral	va	vitamin	qo‘shim-
chalari	bilan	boyitilgan	birinchi	navli	un	ishlab	chiqarish	yo‘lga	qo‘yilgan.	Ishlab	chiqarishning	yana	bir	yo‘nalishi	
–	granullangan,	maydalangan	va	bo‘sh	ozuqa	aralashmalari	ishlab	chiqarish.

7-jadval: 2023-yil uchun ishlab chiqarish hajmi prognozi (qiymat va naturada)14 ming tonna

Mahsulot nomi 2021-y. 2022-y. 2023-y. 
(prognoz)

Shu jumladan,

I chorak II chorak III 
chorak

IV 
chorak

Ishlab	chiqarish	hajmi	narxlar	(mlrd.	
so‘m) 5501,9 6501,4 6917,3 1839,8 1916,9 1430,5 1730,1

Un 1582,5 1500 1500 390 444 288 378

Kombikorim 807 807 807,5 205 205 187,5 210

Jadvalga	e’tibor	qaratadigan	bo‘lsak,	kompaniyaning	mahsulot	ishlab	chiqarish	hajmi	o‘tgan	yillarga	nis-
batan	ma’lum	ma’noda	o‘zgarish	bo‘lgan	bo‘lsa-da,	un	ishlab	chiqarish	hajmi	kamayib	keyingi	yillarga	o‘zgar-
magan,	xuddi	shunday	holat	kombikorim	ishlab	chiqarish	holatida	ham	kuzatish	mumkin.

“O‘zdonmahsulot”	AK	ning	2021-yil	va	2022-yildagi	ma’lumotlaridan	foydalangan	holda	ularga	ta’sir	qiluv- 
chi	bozor	riskini	ta’sirini	hisoblaymiz.

2021-2022-yillarda	kompaniyaning	daromadiga	bozor	riskini	baholash	ko‘rsatkichlari	quyidagicha	bo‘lgan:

8-jadval: Bozor riskini baholash ko‘rsatkichlari15

Ko‘rsatkichlar nomlari 2021-y. 2022-y.

Sotish	daromadining	o‘sish	sur’ati,	% 357,7 805,9

Debitorlik	qarzlarini	o‘rtacha	undirish	muddati,	kunlar 30 30

debitorlik	qarzlarining	kreditorlik	qarzlariga	nisbati 0,68 2,44

mijozlardan	tushumlarning	daromadga	nisbati 0,07 0,17

marja	(sotish	foydasi	orqali),	% 0,042 29,7

Xarajatlarning	nazorat	qilinishi	(xarajat	koeffitsiyentlarining	og‘ishi) 0,11 0,07

Olingan	ma’lumotlarni	bozor	riskini	baholash	kategoriyalariga	qo‘yib	chiqadigan	bo‘lsak	quyidagicha	ko‘ri- 
nishga	ega	bo‘ladi.

12	 https://www.scirp.org/journal/paperinformation.aspx?paperid=83503
13	 https://www.uzdon.uz/uz/content/interactive/agrosale1/page/7/
14	 https://www.uzdon.uz/img/struct/90/_1607/bp_2023.pdf
15	 https://www.uzdon.uz/img/struct/90/_1607/bp_2023.pdf	ma’lumotlari	asosida	tayyorlandi.

9-jadval: Bozor riskini baholash shkalasi16

Ko‘rsatkichlar nomlari

Birinchi 
kategoriya: 
risk darajasi 

past

Ikkinchi 
kategoriya: 
risk darajasi 
o‘rtachadan 

past

Uchinchi 
kategoriya: 

risk 
darajasi 
o‘rtacha

To‘rtinchi 
kategoriya: 
risk darajasi 
o‘rtachadan 

yuqori

Beshinchi 
kategoriya: 

risk 
darajasi 
yuqori

Sotish	daromadining	o‘sish	sur’ati,	% 357,7;	805,9

Debitorlik	qarzlarini	o‘rtacha	undirish	
muddati, kunlar 30;	30	

debitorlik	qarzlarining	kreditorlik	qarzlariga	
nisbati 0,68	(2021) 2,44	(2022)

mijozlardan	tushumlarning	daromadga	
nisbati 0,07;	0,17

marja	(sotish	foydasi	orqali),	% 29,7 (2022) 0,042	(2021)

Xarajatlarning	nazorat	qilinishi	(xarajat	
koeffitsiyentlarining	og‘ishi) 0,07	(2021) 0,11	(2022)

“O‘zdonmahsulot”	AK	ning	2021-yil	va	2022-yildagi	ma’lumotlaridan	foydalangan	holda	ularga	ta’sir	qiluv- 
chi	bozor	riskini	ta’sirini	tahlil	etilganda	sotish	daromadining	o‘sish	sur’ati	bo‘yicha	har	ikki	yilda	birinchi	kate-
goriya	ya’ni	risk	darajasi	past	ekanligini	ko‘rish	mumkin.	Debitorlik	qarzlarini	o‘rtacha	undirish	muddati	har	ikki	
yilda	o‘rtacha	30	kunga	to‘g‘ri	kelishini	hisobga	oladigan	bo‘lsak,	bu	ko‘rsatkich	bo‘yicha	ham	risk	darajasi	past	
ekanligini,	debitorlik	qarzlarini	kreditorlik	qarzlariga	nisbati	ko‘rsatkichi	bo‘yicha	2021-yilda	kompaniyaning	nati-
jasi	risk	darajasi	past	ekanligini	ko‘rsatgan	bo‘lsa,	2022-yilda	beshinchi	kategoriya	risk	darajasi	yuqori	bo‘lgan.	
Demak	kompaniyaning	2022-yilda	debitorlik	qarzlari	keskin	ortib	ketganini	ko‘rish	mumkin.	Mijozlardan	tushgan	
tushumlarni	 daromadga	 nisbati	 ko‘rsatkichi	 bo‘yicha	 har	 ikkala	 yil	 uchun	 beshinchi	 kategoriya	 risk	 darajasi	
yuqori	bo‘lgan,	demak	kompaniya	tushumi	deyarli	 ikki	yilda	pasayib	ketgan.	Kompaniya	marjasi	 (sotish	 foy-
dasi	orqali)	ko‘rsatkichi	2021-yilda	to‘rtinchi	kategoriya	risk	darajasi	o‘rtachadan	yuqori	bo‘lgan,	2022-yilda	esa	
birinchi	kategoriya	risk	darajasi	past	bo‘lgan.	Oxirgi	ko‘rsatkich	bo‘yicha	xarajatlarning	nazorat	qilinishi	koef-
fitsiyenti	bo‘yicha	kompaniya	2021-yilda	ikkinchi	kategoriya	risk	darajasi	o‘rtachadan	past	hamda	2022-yilda	
uchinchi	kategoriya	risk	darajasi	o‘rtacha	bo‘lgan.

Demak,	xulosa	qiladigan	bo‘lsak	kompaniyaning	2021-yilda	bozor	riskini	 ta’siri	4	 ta	ko‘rsatkich	bo‘yicha	
ijobiy	bo‘lgan	bo‘lsa,	faqat	ikkita	ko‘rsatkich	bo‘yicha	risk	darajasi	yuqori	bo‘lgan.	2022-yilda	esa	debitorlik	qarz- 
larining	kreditorlik	qarzlariga	nisbati	ko‘rsatkichi	bo‘yicha	salbiy	holatda	bo‘lgan.	Kompaniyaning	keyingi	yillar	
uchun	ishlab	chiqiladigan	strategik	rejasida	aynan	bozor	riskini	oldining	olishda	ushbu	ko‘rsatkichlarga	alohida	
e’tibor	qaratish	zarurligini	belgilab	beradi.	Bundan	tashqari,	korxonaning	funksional	departament	strukturasiga	
yangi	faoliyatning	barcha	sohalari	bo‘yicha	chegaralangan	majburiyatlarni	bo‘linmalarga	yuklatish	prinsipi	aso-
sida	amalga	oshirish	 taklif	etiladi.	Ushbu	 jarayonni	amalga	oshirish	debitorlik	qarzlarni	undirish	 imkoniyatini	
oshiradi.

X U L O S A  V A  T A K L I F L A R
Olib	borilgan	tahliliy	ma’lumotlar	hamda	o‘rganilgan	tadqiqotlar	natijasidan	kelib	chiqib	quyidagi	xulosalar	

shakllantirildi:

1.	 Tashkilotni	daromadiga	ta’sir	qiluvchi	risklarni	beshta	risk	toifasidan	biriga	tasniflash	uchun	uning	bozor,	
ishlab	 chiqarish	 va	moliyaviy	 risk	 darajasini	 tavsiflash	 orqali	 amalga	 oshirish	maqsadga	muvofiqligi	
asoslandi.

2.	 Murakkab	 risklar	 darajasini	 va	 tashkilotning	 umumiy	 risk	 darajasini	 belgilaydigan	 barcha	 o‘ziga	 xos	
risklarning	har	biri	uchun	yuzaga	kelish	ehtimoli	va	mumkin	bo‘lgan	zarar	miqdori	aniqlanishda	tashkilot	
strategiyasini	“Risklar	to‘lqini”	mexanizmi	asosida	ishlab	chiqish	tavsiya	etiladi.

3.	 V.	Kogdenko	modeli	asosida	bozor	riski,	ishlab	chiqarish	va	moliyaviy	risklarni	taklif	etilgan	risk	kate-
goriyalaridan	foydalangan	holda	ularning	daromadiga	ta’sir	qiluvchi	risklarni	aniqlash	tavsiya	etiladi.

16	 Muallif	tomonidan	hisoblangan.

4.	 “O‘zdonmahsulot”	AKning	2021-yil	va	2022-yildagi	ma’lumotlaridan	foydalangan	holda	ularga	ta’sir	qiluv- 
chi	bozor	riskini	ta’sirini	tahlil	etilganda	kompaniyaning	2021-yilda	bozor	riskini	ta’siri	4	ta	ko‘rsatkich	
bo‘yicha	ijobiy	bo‘lgan	bo‘lsa,	faqat	ikkita	ko‘rsatkich	bo‘yicha	risk	darajasi	yuqori	bo‘lgan.	2022-yilda	
esa	 debitorlik	 qarzlarining	 kreditorlik	 qarzlariga	 nisbati	 ko‘rsatkichi	 bo‘yicha	 salbiy	 holatda	 bo‘lgan.	
Kompaniyaning	keyingi	yillar	uchun	ishlab	chiqiladigan	strategik	rejasida	aynan	bozor	riskini	oldining	
olishda	ushbu	ko‘rsatkichlarga	alohida	e’tibor	qaratish	zarurligi	asoslab	berildi.

5.	 Bundan	tashqari,	korxonaning	funksional	departament	strukturasiga	yangi	faoliyatning	barcha	sohalari	
bo‘yicha	chegaralangan	majburiyatlarni	bo‘linmalarga	yuklatish	prinsipi	asosida	amalga	oshirish	taklif	
etiladi.	Ushbu	jarayonni	amalga	oshirish	debitorlik	qarzlarni	undirish	imkoniyatini	oshirishi	asoslandi.

